
DMaiatzaren Lehenean,kalera ateratzeko deia.Tolosalde-
ko LAB sindikatuko ordezkariek azaldu dutenez,Langileen Nazioarteko Egunean mani-
festazioa egingo dute Tolosan,12:00etan.Bestalde,aldarrikapen egunaren harira Jardu-
naldi Antikapitalistak egingo dituzte Bilbon asteburu honetan,eta bertan izango dira es-
kualdeko Euskal Herria Sozialista  eta Autoeskola Antikapitalista taldeetako kideak.q6-7

Olazabal eta
Jaunarena, partida
jokatzeko irrikaz
Binakako Promoziozko Pilota Txapelketaren
finalean elkarren aurka ariko dira Aresoko
Mikel Olazabal eta Leitzako Jon Jaunarena q5

Bete dituzte
jada, Gipuzkoa
Encounter
jaieko 400
eserlekuak  
Teknologia berrien zaleek larunbatetik
astelehenera hartuko dute Tolosako Usabal
kiroldegia; ikastaro ugari izango dira  q2

Zero Zabor
politikarekin 
bat egin du
Berastegiko
Udalak  
Azken osoko bilkuran
mozioa aho batez onartu
dute; Aritz Mujika alkateak
zaborrik ez sortzeko hainbat
sistema daudela dio  q3

Murrizketek
udal euskaltegia
«arriskuan»
jartzen dutela
salatu dute
Tolosako Bilduk, Aralarrek
eta EAJk onartutako
mozioan, HABEk
udalarekin duen hitzarmena
apurtu duela diote q2



Itzea Urkizu

Gailu mugikorrentzako Android
plataformaren inguruko forma-
kuntza izango da, datorren apiri-
laren 28tik 30era bitarte, Tolosako
Usabal kiroldegian ospatuko du-
ten seigarren Gipuzkoa Encoun-
terreko berrikuntza nabarmene-
takoa. 

Aurten, aurreko urteetako
marka hautsi du Gipuzkoa En-
counterrek, izan ere, izen ematea
ireki zen unean, 12 minututan
agortu ziren eskuragarri zeuden
400 eserlekuak. Taldeka nahiz ba-
karka izena emateko aukera izan
da aurten ere, eta parte hartzaile
bakoitzak 20 euro ordaindu behar
izan ditu Usabalgo eserleku bat
eskuratzeagatik. 

Larunbat honetan, apirilaren
28an, 10:00etan hasiko da jaia, eta
hilaren 30eko 17:00ak arte bertan
egoteko aukera izango da. Tolosa-
ko Udalak eta Euskaltel Funda-
zioak antolatuta, Euskalamiga el-
kartea ariko da guztia koordina-
tzen, eta Euskaltel nahiz Sprit
(Gipuzkoako Foru Aldundiko eta
Eusko Jaurlaritzako Industria,
Berrikuntza, Merkataritza eta-
Turismo saila) izango dira lagun-
tzaileak. 

Besteak beste, Gipuzkoa En-
counterrek duen arrakastaren
giltzetako bat izan ohi da interne-
teko konexioaren abiadura: parte

hartzaileek, segundoko gigabyte
bateko abiaduran nabigatu ahal
izango dute sarean. «Nabarmen
handitu ahal izango dute etxee-
tan izan ohi den konexio abiadu-
ra», diote antolatzaileek. 

Software librea atala
Gipuzkoa Encounter jaiak iraun-
go duen hiru egunetan, gailu mu-
gikorrentzako Android .platafor-
maren inguruan eskainiko dituz-
ten formakuntza tailerrak izango
dira berrikuntza nagusia, softwa-
re librearen atalean; bi maila be-
reizi dituzte antolatzaileek, has-
tapenetan dauden parte hartzai-
leak eta aurreratuak bi taldetan
banatzeko. Eremu honetan adi-
tua den langile bat ariko da for-
makuntza ikastaro hauek eskain-

tzen: «Izena eman dutenek auke-
ra izango dute, informatikaren
munduan hazteko ahalmen
gehien duten alorretako batean
trebatzeko». 

Era berean, informatikaren in-
guruko jarduerak jendartearen
eguneroko errealitatearekin ere
uztartu nahi izan ditu, aurten, To-
losako Udalak. Bide honetan, gi-
zon eta emakumeen arteko pare-
kidetasuna sustatzeko hainbat
jarduera martxan jarriko dituzte,
Gipuzkoa Encounterrak iraungo
duen hiru egunetan. Esaterako,
mural bat jarriko dute Usabal ki-
roldegiko sarreran, hala nahi
duen edonork bere ekarpena

egin dezan. Halaber, Install Party
izeneko egitasmoa ere antolatu
dute: «Gure garuneko ohitura eta
sinesmen matxistak ‘desinstala-
tzeko’ eta burua programa ego-
kiak ‘instalatzeko’». 

Jarduera nagusiak
Urteroko berrikuntzez gain, Gi-
puzkoa Encounter festako egita-
rauan beste hainbat jarduera na-
barmen izango dira. 

Horietako bat, arte digitaleko
lehiaketarena izango da; ordena-
gailu bidezko irudiak eta musika
sortu ahal izango da lehiaketa ho-
netan, eta programazio jardue-
rak ere izango dira. Finean, hona-
ko ataletan aurkeztu beharko
dira baliabide digitalekin eginda-
ko artelanak: 2D grafikoak, 3D
grafikoak, Wild Compo, High
Quality Music eta Fast lehiaketa.

Jokoei dagozkien lehiaketetan
sail hauek izango dira: Street
Fighter X Tekken, FIFA 2012, Ki-
nect Dance Central 2, Starcraft II,
League of Legends, Minecraft eta
Trackmania.

Hardware-aren atalean hiru
sail nagusi egin dituzte aurten,
«modder berriei ere ateak ireki-
tzeko»: Future modding tourna-
ment lehiaketa, Arduinori buruz-
ko lantegia eta hozte-sistemei bu-
ruzko hitzaldia.

Azkenik, urteroko lehiaketa-
rik bitxienak ere ez dira faltako
Usabalen: ukitu fotografikoa, bi-
koizketa lehiaketa, CD eta DVD
jaurtiketa, fast ipuina, Real
Angry Birds, Fast Crimping,
zaku lasterketa, fast mugikorme-
traia, antzekotasunak eta masko-
ta lehiaketa. 
1tolosa@hitza.info

Android-ei buruzko tailerrak
izango dira seigarren
Gipuzkoa Encounterren
Tolosako Udalarekin
elkarlanean,
parekidetasuna
lantzeko hainbat
jarduera izango dira

I. Urkizu

Datorren ekainean ospatuko di-
tuzte San Joan jaietarako egita-
rauarekin lan proposamena egin
du Tolosako Udalak, eta interesa
dutenek, egitaraua diseinatu, ku-
deatu nahiz argitaratzearen ar-
dura hartu beharko dute.

Udalak egindako deialdian par-
te hartu nahi dutenek, zehaztasu-
nez azaldu beharko dute lanaren
ezaugarria, publizitate modu-
luen kokapena nahiz salneurria,
eta atal bakoitzak udalarentzat
ekarriko duen kostua. Lanaren
formatuari dagokionez, berriz,
udaleko arduradunek «edozein
formatu» onartuko dutela azaldu
dute. Dena den, proposamen guz-
tien kalitatea eta ezaugarriak
2011ko egitarauaren parekoak
izan beharko dutela nabarmendu
dute: orrialde kopurua, neurria,

kolora nahiz publizitate kopurua.
2012ko San Joan jaien egitaraua
egiten duenak, bere gain hartu
beharko ditu egitarauko argaz-
kiak, sormenari dagozkion ña-
bardurak eta diseinua; era bere-
an, Tolosako Udalak aukeratzen
duen proposamenaren egileak
kudeatu beharko du, bai publizi-
tatea, baita inprimategiko lanei
dagokion atala ere. Honen harira,
aipatzekoa da, aukeratutako pro-
posamenaren egileak 11.000 egi-
tarau handi, 11.000 egitarau txiki
eta 500 kartel argitaratu beharko
dituela.

Bere aldetik, Tolosako Udala-
ren ardura izango da, egitaraua-
ren egilearen lana gainbegira-
tzea, egitarauaren banaketa eta
egitarauaren testuak egileari he-
laraztea.

Datorren maiatzaren 4a izango
da San Joan jaietako egitaraura-
ko proposamenak aurkezteko az-
ken eguna. Maiatzaren 28an, egi-
tarauaren maketa nahiz kartele-
ko diseinua aurkeztu beharko
dira, eta azkenik, ekainaren 11n,
08:00etan, Tolosako Udalari lan
bukatua entregatzeko epea amai-
tuko da.

Sanjoanetako
egitaraua egiteko
lan proposamena
Maiatzaren 4a izango
da lehen proposamenak
aurkezteko epe; lana
ekainaren 11rako
aurkeztu beharko da

Segundoko gigabyte
bateko abiaduran
nabigatu ahal izango
da Interneten

I. Urkizu

Pasa den asteartean, Tolosako
Udaleko osoko bilkuran, onartua
izan zen Bildu, Aralarrek eta
EAJk Euskaltegiaren finantzia-
zioaren inguruan aurkeztutako
mozioa: azken urteotan udal eus-
kaltegiek HABEren eta Eusko
Jaurlaritzaren bidez jasotzen di-
tuzten diru laguntzek «etengabe-
ko murrizketak» jasan izana sala-
tu zuten, besteak beste. 

HABE eta udal euskaltegiak el-
karlanean aritzen dira, 1983ko
lege baten arabera. Mozioaren bi-
dez, azkenaldiko murrizketen
«udal euskaltegien jarraipena
arriskuan» jartzen dutela azaldu

nahi izan zuten, eta era berean,
udalen eta HABEren arteko el-
karlana orekatua ez dela uste
dute: «Erakundeak jokoaren
arauak aldebakartasunez alda-
tzeko eskubidea baitu». 

Horrela beraz, Tolosako Uda-
lak «kezka» azaldu du HABEk
udalekin 2010ean sinatutako fi-
nantziazio hitzarmena «alde ba-
karreko erabaki baten bitartez
apurtu izanagatik». Tolosako
Udalak auzi honi «ardura politiko
osoz» erantzuteko konpromisoa
hartuko duela ere nabarmendu
zuten, «helduen euskalduntze al-
fabetatzearen mugimenduak
atzerapenik izan ez dezan». 

Nafarroako konkistaz
Era berean, duela 500 urte gerta-
tutako Nafarroako konkistaren
omenezko ekitaldietan parte har-
tuko du udalak, eta herritarrei
ere parte hartzeko deia egingo
die, honen inguruan onartutako
mozioak azaldu zuen moduan. 

HABEk euskaltegiko
finantziazioa «eten»
izana salatu dute

Bildu, Aralar eta EAJ
udal taldeek
aurkeztutako mozioan
onartu dute
adierazpena

Imanol Garcia Landa Berastegi

Berastegiko Udalak aho batez
onartu du Zero Zabor filosofiaren
aldeko mozioa, herenegun egin-
dako osoko bilkuran. Eskualdeko
beste hainbat herritan egin den
moduan, Berastegin ere ahal den
zabor gutxiena sortzeko hautua
egin du udalak, eta, beraz, ahal
den gehiena birziklatzea bultza-
tuko du.  

Zero Zabor politikaren alde egi-
teak ez duela ezinbestean atez
ateko sistema ezartzea ekarriko
zehaztu du Aritz Mujika Beraste-
giko alkateak: «Hainbat modu
daude birziklapen maila altua lor-
tzeko, eta ahal den zabor gutxiena
sortzeko. Zenbait herritan atez
ateko sistema ezarriko dute ho-
rretarako, baina ez du esan nahi
guztietan sistema hori jarriko de-

nik. Berastegin, esaterako, auto-
konpostajearen eta konpostaje
komunitarioaren alde egin daite-
ke». 

Mujikak azaldu duenez, ez
dago erabakita zer sistema mota
jarriko den herrian, eta aukera-
tzerakoan udalak herritarren
parte hartzea nahi duela gainera-
tu du: «Denon artean pentsatuta-
ko sistema jarriko dugu. Horreta-
rako parte hartze prozesu bat
abian jarri dugu».

Prozesu horretan, udalak hiru
pauso zehaztu ditu. Lehenbizi
ahalik eta informazio gehiena za-
baldu nahi du herritarren artean,
hondakinen arazoaren zein kon-

ponbideen berri emateko. Hu-
rrengo pausoa herritarren arteko
eztabaida garatzea izango da, de-
nen artean konponbidea zehazte-
ko. Azkenik, erabakitako kudea-
keta sistema ezarriko da.

Bide horretan, aurreko astean
batzarra antolatu zuen udalak.
Bertan izan zen hondakinen
gaian aldundiaren aholkularia
den Imanol Azpiroz. Hondakinen
arazoa izan zuen hizpide. «Gaiak
duen garrantzia ikusita, espero
baino jende gutxiago etorri zen»,
azaldu du Mujikak, «baina batza-
rrera joan zirenak euren kezkak
azaldu zituzten eta informazio
oso interesgarria jaso ahal izan
zuten».

Aurrera begira, udalak gaiari
buruzko plangintza bat osatuko
duela esan du Mujikak, herrita-
rrei jakinarazteko noiz egingo
dien hurrengo batzarrak. «Espe-
ro dugu jende gehiagok parte har-
tu ahal izatea, eta  gonbidapena
egiten diet horretarako». 

Osasun publikoaren alde
Osoko bilkuran beste mozio bat
onartu zuten, hori ere aho batez,
Tolosaldea Osasun Publikoaren
Alde plataformak aurkeztuta-
koa. Mujika alkateak zehaztu
duenez, «gu osasun publikoaren
alde gaude eta horregatik bat
egin dugu mozioarekin». 

Zero Zabor filosofiaren
aldeko mozioa onartu  du
Berastegiko Udalak
Zero Zabor politika
aurrera eramateko
hainbat sistema
daudela esan du Aritz
Mujika alkateak

u Gutuna

Gernika gogoan
Joseba Mitxelenak aitonari,
eta,orokorrean,Gernikako
bonbardaketa pairatu duten
guztiei, jarritako bertsoak,
gaur,hilak 26,gertakarien 
75.urteurrena dela eta.

Ile txuridun gizon on bati
entzun nion historia

begitan zeuzkan malkoak eta
bihotz barruan zauria.

Hegazkin askok hartua zuten
Bizkaiko Gernika herria.
Beldurra genun haundia
giroa oso nahasia (bis).

Gernikan ginan soldadu danak
galduta genun irria,

ziur nengoen lurralde hartan
galduko nula bizia (bis). 

Sirenen hotsa oraindik daukat
gordeta oroimenean

zerutik ziran bonbak erortzen,
ta lehertzen gure artean.

Emakumeak negar batean
beren haurrak besoetan.

Sua toki guztietan
hainbat hildako kaleetan (bis).
Beldurrak jota han hasi nintzan

Gernikatik ihesian,
bizitzen ondo jarraitu arren
bihotz puxka bat han hil zan

(bis).

Oiartzunen 75 urte berandua-
go...
pJoseba Mitxelena.Tolosa.

Herri ekimeneko euskal hedabideek duela hilabe-
te pasatxo aurkeztutako sektorearen diagnosti-
koa eta erronka komunak biltzen dituen doku-
mentua aurkeztu dizkiete Eusko Jaurlaritzako
Kultura sailburu Blanca Urgelli eta Hizkuntz Poli-
tikarako sailburuorde Lurdes Auzmendiri, Gastei-
zen. Sektorearen izenean Argiako zuzendari Xa-

bier Letona, BERRIA Taldeko hedabideen ardura-
dun Iban Arregi eta Tokikom elkarteko lehenda-
kari Mikel Irizar izan dira. Jaurlaritzari hausnarketa
mahai bateratua osatzeaz gain, besteak beste,
diru laguntza politika aldatu eta hitzarmen ere-
dua ezar dezala eta sektorean inbertsioak eta ga-
rapena susta ditzala eskatu diote.HITZA

EUSKAL HEDABIDEEN ESKAERAK

Irudia q

Joseba Irazoki eta Bombo,
gaur, Orbela tabernan 

TOLOSA › Orbela tabernan
beste kontzertu bat izango da
gaur, 22:30ean, Orbela Gauak
egitasmoaren barruan. Hainbat
talde ezagunetan aritu den
Joseba Irazoki gitarra jotzaileak
eta Bombok egingo dute ema-
naldia .

Ohiko batzarra egingo du,
bihar, Leitzako udalbatzak 

LEITZA ›Leitzako udalbatzak
ohiko batzarra egingo du, bihar,
21:00etan, udaletxean. Bertan,
besteak beste, ondoko gaiak
eztabaidatuko dituzte: Inurris-
tako P22 lurzatia saltzeko ple-
gua onartzea, aseguruen poli-
zak esleitzeko plegua onartzea
eta AR2 unitatearen konpen-
tsazio batzordearen estatutuak
hasiera batez onartzea. Ohi
bezala, eskariak eta galderak
egiteko aukera izango da.

Kirikiñoren 25 urteen
argazki bilduma DVDan

TOLOSA ›Kirikiño aisialdi talde-
ak 25 urte bete ditu aurten, eta
horren harira, DVD bat atera du
urte guzti horietako argazki bil-
dumarekin. Salmentan jarri
dute argitalpena eta erosteko
interesa duenak Hirukide ikas-
tetxeak Tolosako San Frantzis-
ko etorbidean duen egoitzara
joan behar du.

DLaburrak Gobernuak Lexnavarra
ataria euskaratuko du 

LEITZALDEA ›54 udalek bultza-
tutako eskaeraren ondorioz,
tartean Leitzak eta Aresok, Lex-
navarra zuzenbide ataria ekai-
nean euskaratuta izateko kon-
promisoa hartu du Nafarroako
Gobernuak. Egun bakarrik gaz-
teleraz daude atariko edukiak.

Zine forumaren saioa,
gaur, Leidor aretoan

TOLOSA ›Zine forumaren beste
saio bat izango da, gaur, Leidor
aretoan. El viaje del director de
recursos humanos izango da
emango dute filma, eta jatorriz-
ko bertsioan proiektatuko dute.
Ohi bezala bi saio egingo dituz-
te, 19:15ean eta 21:45ean.

Tolosa&Co elkartearen
ezohiko batzarra, gaur

TOLOSA ›Tolosa&Co merkata-
rien elkarteak ezohiko batzarra
egingo du, gaur, 20:15ean, Tolo-
sako kultur etxean. Elkartetik
bazkideei batzarrean parte har-
tzeko deialdia egin dute, bertan
jorratuko den gaiaren garran-
tzia dela eta.

Tolosa Kantarik entsegua
egingo du gaur 

TOLOSA ›Larunbat honetan
egingo du ohiko kantu jira Tolo-
sa Kantarik, Tontokaletik
12:00etan hasita. Entsegua,
berriz, gaur egingo dute,
20:00etan, Tolosako musika
eskolan.

SALGAI
]Autoa. Ford Fiesta autoa sal-
gai. Oso egoera onean dago eta

Iragarki laburrak

prezio onean eskaintzen da. In-
teresatuek, deitu 688 681257
telefono zenbakira.

Aritz Mujika alkateak
hondakinen gaian
herritarren parte
hartzea eskatu du 



Iñigo Terradillos 

3.000 lagunek gune jakin bat ze-
harkatzeak ba al du ingurumene-
an eraginik? Aralarko Adiskide-
ek XIV Orduen inguruan eskatu-
riko ikerketaren arabera, ez.
Horrelako jendetzak arrastoa uz-
ten duela pentsatzea da agian ohi-
koena, baina, badirudi, «natura-
rekiko errespetuagatik, geratzen
den arrasto bakarra botena edota
zapatilena dela».

Aralarko Adiskideak elkarteak
XIV Orduko ibilaldia hartzen ari
zen handitasunarekin kezkatuta,
duela hiru edizio ikerketa bat egi-
tea erabaki zuen, ibilbideko ingu-
runeak kalterik jasotzen zuen ja-
kiteko. Hala, Alberto Luengo bio-
logoarekin jarri ziren
harremanetan. «Lehendabizi ibil-
bide osoa egin nuen XIV Orduen
aurretik bidea nola zegoen ikus-
teko; gero XIV Orduen egunean
ia proba osoa egin nuen, eta azke-
nik, hurrengo egunean ere buru-
tu nuen, probak izan zituen ondo-
rioak ikusteko», azaldu du Luen-
gok.

XIV Orduen ondorengo egune-
an, proba ezagutzen ez duen men-
dizale batek aurreko egunean
utzitako arrastoek lagunduta

ibilbidea egiteko gai den ala ez az-
tertu nahi zuen Luengok: «Baina,
hurrengo egunean egin nuen pro-
bak ondorioztatu zuen ezetz. Bi-
dea ezagutzen ez duen batek ezin-
go lukeela egin, ez baitzegoen
arrastorik». 

Bestalde, faunarengan, eta be-
reziki hegaztiengan izan zezake-
en eragina aztertu zuen, badirela-
ko bidean galtzeko arriskuan
dauden hegaztien kabiak. Kasu
honetan ere, ez zuen Luengok on-
dorio txarrik topatu. «Kasu ba-
tzuetan kabi hauetatik oso gertu,
50 metro eskasera, igarotzen da
bidea, eta nik beldur handia
nuen, baina ez nuen inolako era-
ginik somatu». 

Zaborrarekin ere beldur zen
biologoa, baina bere harridurara-
ko, «bai anoa guneetan bai eta bi-
dean zehar ere garbitasuna zen

nagusi». Baina, horrek ez du esan
nahi zaborrik ez zuenik topatu:
«Hainbat gunetan zabor pilaketa
somatu nuen; nire zenbaketaren
arabera, probaren parte hartzai-
leen %3 izan zen zaborra lurrera
bota zuena, eta talde horretan,
proba kirola bezala hartzen dute-
nak, hau da, ahalik eta azkarren
bukatu nahi dutenak sartuko ni-
tuzke», dio biologoak.

Orokorrean, beraz, eragina oso
baxua dela jasotzen du ikerketak.
«Jendea orokorrean oso sentsibi-
lizatuta dago mendiarekin, eta
ondo zaintzen du; proba lau urte-
ro egiteak ere arriskua murrizten
du». Ondorengoa gomendatzen
du Alberto Luengo biologoak
XIV Orduen gisako proba batera-
ko: «Uzten ditugun aztarnak edo
arrastoak gure oinetakoenak
izan daitezela, eta sen ona».

«XIV Orduen probak ez du
eraginik ingurumenean»
Alberto Luengo
biologoaren ikerketaren
arabera, proba ez da
kaltegarria; «sen onaz
jokatu behar da»

Mendizaleek mendia zaintzen dutela ondorioztatzen du ikerketak. HITZA

I. Terradillos Tolosa

Hirugarrenez egingo du aurten
Luis Angel Ortek (Tolosa, 1964)
XIV Orduko mendi ibilaldia. Due-
la zortzi urte egin zuen lehendabi-
ziko aldiz, gustatu, eta ondoren-
goak egitera ere animatu da. Kua-
drilakoekin batera egiten du.
Nolatan animatu zinen XIV Orduak
egitera?
Duela zortzi urte 40 urte bete ni-
tuen, eta une egokia zela ibilaldia
egiteko pentsatu nuen. «Orain
edo inoiz!». Horixe pentsatu
nuen, eta animatu egin nintzen.
Gainera, kuadrilan badira proba
egiten dutenak, eta nolabaiteko
pikea ere banuen, beraz, egitera
ausartu nintzen. 
Eta gustatu zitzaizun, ordutik erre-
pikatu egin baituzu.
Bai. Asko gustatu zitzaidan, eta
horregatik hirugarrenez egitera
noa. Oraingoz, gorputzak ahal
duenera arte proba egiten jarrai-
tuko dut.
Zer dute XIV Orduek  berezi egiten
dutena?
Ibilbidea oso polita da, eta bidean
zehar ikuspegi zoragarriez goza-
tzeko aukera dago. Horretaz gain,
oso giro polita sortzen da mendi-
zaleen artean. Agian jende gehie-
gitxok hartzen duela parte esan-
go nuke, baina bestelakoan oso
proba polita da.

Hamalau ordu mendian.Ez al da pro-
ba gogorregia?
Ez nuke esango fisikoki oso proba
gogorra denik. Baina, psikologi-
koki, agian, bai. Izan ere, 14 ordu
luze egiten dira azkenerako, eta
horrek gorputza baino burua ne-
katzen du. Baina, ez nuke berezi-
ki nabarmenduko, esan bezala,
nire ustez ez delako proba gogo-
rra. 
Nola prestatu behar du mendizaleak
hamalau orduko ibilaldi bat egite-
ko?
Nire kasuan, korri egitera joaten
naiz normalean. Mendira joatea
gustatzen zait, baina ez naiz

gehiegi joaten. Hori bai, XIV Or-
duak baino bi edo hiru hilabete le-
henago probarako prestatzeko 6-7
orduko ibilaldi batzuk egiten di-
tut, horrelakoetara ohitzen joate-
ko. 
Bakarrik egiten duzu ibilaldia, ala la-
gunekin?
Kuadrilakoekin batera hartu dut
parte aurreko bietan, eta aurten-
goan ere horrela egin asmo dut.
Hain zuzen ere, lau lagun irtengo
gara XIV Orduetan.

Luis Angel Orte 1Mendizalea

«Ibilbidea oso
polita da, ikuspegi
zoragarriz betea»  

«Proba fisikoki ez da
oso gogorra, baina
psikologikoki bai,
luzea egiten baita»



Eneritz Maiz Areso

2007. urtean egin zuen debuta Mi-
kel Olazabal (Areso, 1986) pilota-
riak, eta larunbatean bigarren
mailako eskuz binakako txapel-
ketako finala jokatuko du atzean
Iñaki Larrinaga elorrioarra la-
gun duela. Aresora lehen txapela
eramaten ahaleginduko da.
Finala jokatzeko eguna gainean da.
Nola aurkitzen zara partidari begi-
ra?
Finalerdietako partida jokatu ge-
nuenetik bi aste izan ditugu pres-
tatzeko. Eskuak ongi ditut, eta
gorputzez ere ongi nago. Eguna
iristeko gogo handiarekin nago,
eta ikusi egin beharko da nola ate-
ratzen den. 
Txapelketa luzea izan da. Zein ba-
lantze egiten duzu?

Nik uste dut txapelketarekin oso
gustura egoteko moduan gaude-
la. Bi partida utzi egin behar izan
nituen eskuetako minarengatik,
baina hamabi partida jokatu ditu-
gu eta horietatik hamar irabazi
ditugu. Balorazio positiboa egi-
ten dugu, baina oraingoa finala
da, eta behin finalera ailegatuz
gero, irabazi egin nahi izaten da.
Ahalik eta hobekien jokatzen
saiatuko gara, eta galtzen badugu
pena handia emango digu, baina
aurrera segitu beharko da.
Bikote aurkaria zer moduz ikusten
duzu?
Oso ongi ikusten ditut. Txapelke-
ta oso oso ona jokatu dutela uste
dut. Biek maila oso ona edukitze-
az gain, oso momentu onean dau-
de. Elkarrekin jokatzen dutenean
joko handia erakusten dute. Be-

raiei irabaztea oso zaila izango
dugu, baina finalak beti desberdi-
nak izaten dira, eta gurea behin-
tzat ongi egiten saiatuko gara.
Gure partida ahalik eta hobekien
egiten arduratu behar dugu. Eta
ea partida on bat jokatzen dugun
behintzat. 
Beraien aurka baino ez dituzue galdu
partidak.Horrek eraginik badu zuen-
gan?
Bi partidetan galtzeaz aparte,
aise irabazi ziguten, baina guk
partida horiek ahaztu egin behar
ditugu. Esan bezala finalak ezber-
dinak dira, eta guk gurea egitera
joan beharra dugu. Ezin dugu au-
rreko partidak galdu genituela
pentsatzen hasi.
Areso eta Leitza. Nabari da herrita-
rrengan finalera iritsi zaretela?
Jendeak pilota asko jarraitzen du,

eta orain finalera ailegatzeare-
kin, kalera ateratzean jende as-
kok galdetzen du finalaren ingu-
ruan.

Mikel Olazabal 1Pilotaria

«Ezin dugu aurreko partidak galdu genituela
pentsatzen hasi; guk gurea egin behar dugu»

HITZA

E. Maiz Leitza

Jon Jaunarena (Leitza, 1992) pilo-
tari gazteak 2010. urtean egin
zuen debuta Beotibar pilotale-
kuan. Ceciliorekin batera jokatu-
ko du finala. Aresoarrak bezala,
Jaunarenak ere lehen finala du
larunbatekoa.
Zer moduz aurkitzen zara finalaren
atarian?
Ongi. Azken entrenamendua egi-
na dut, eta dena ongi dago. Gustu-
ra sentitzen naiz eta gogo asko
dut partida hau jokatzeko. Mo-
mentua iristen denean ez dakit
zer gertatuko den, agian, urduri
jarri naiteke baina momentuz
ongi nago. 
Zein balorazio egiten duzu orain ar-
tean txapelketan egindakoaz ?

Hasieratik ongi. Aurreneko parti-
datik ongi hasi ginen, ia partida
guztiak irabaziz. Txapelketa guz-
tian zehar gustura ibili gara. Ceci-

lio eta biok txapelketaren erdi al-
dera eskuetatik nahiko justu ibili
ginen, baina finalerdietarako
biok errekuperatu ginen eta ongi
gaude. Ea orain finalean ere ez
den deus arrarorik gertatzen. Eta
biok eguna iristeko gogoarekin
gaude.   
Nola ikusten dituzu Olazabal eta La-
rrinaga? 
Beraiek ere txapelketa oso ona
egin dutela uste dut. Larrinaga
oso ongi aritu da, eta Olazabalek
ere berea eman du. Aurrean tanto
egiteko uzten diozun aukera mi-
nimoarekin tantoa egiten dizu.
Oso azkarra da jokatzerakoan.   
Beraien aurkako partidak irabazi
egin dituzue. Finalari begira espe-
rantza emango du,ezta ? 
Esperantza bai, eta irabazi deza-

kegula ikusi dugu, baina parti-
dua iristean ezin zara fidatu. Fi-
nala da, eta giroa ezberdina iza-
ten da. Presio asko dago, eta ez da-
kizu zer gertatu ahal den. Nik
uste dut partida oso zaila izango
dugula, biak oso ongi daudelako.
Gu ahalik eta hobekien jokatzen
saiatuko gara, eta ahal bada, ira-
bazten, noski. Aurreneko finala
dut, eta gogo biziz nago. Ez zara
egunero iristen finalera, eta
behin iritsita irabazteko gogo bi-
ziz nago.
Zer moduz moldatzen zara Ceciliore-
kin?
Ongi. Txapelketa aurretik ere
beti oso gustura aritu izan naiz.
Jakin nuenean txapelketa berare-
kin jokatu behar nuela, oso pozik
hartu nuen berria. Atzelaririk ho-

Jon Jaunarena1Pilotaria

«Aurreneko finala dut eta partida oso zaila 
izango dugu, baina gogo biziz nago»  

HITZA

Mikel Olazabal aresoarrak eta Jon Jaunarena leitzarrak, elkarren aurka jokatuko dute Binakako Promozioko
pilota txapelketako finala. Biak ala biak eguna iristeko gogoz daude; larunbatean, Labriten izango da.

Herritik jendea joango da finalera,
ezta?
Finalerdietako partidetara herri-
tik eta familiatik ere jende asko
joan zen. Finalean gehiago izango
da, eta jendea joateak egia esan
ilusioa egiten du. Finalera iristea
gauza polita da. Jende asko joate-
arekin, ordea, gauzak ongi egite-
ko oraindik eta gogo gehiago iza-
ten da.
Zer moduz moldatu zara Larrinaga-
rekin?
Oso ongi. Berak partida on asko
jokatu ditu, eta maila oso ona
eman du. Elkarrekin oso ondo
moldatu gara, eta ea finalean ere
horrela den.
Bukatzeko,Xala-Laskurain edo Titin
III.a-Merino II.a?
Oso partida irekia ikusten dut,
eta faborito garbirik gabea. Titin
eta Merinok txapelketa oso ona
egin dute, eta lan on asko egin
dute. Merezita iritsi dira. Xala eta
Laskurainek ere lan oso ona egin
dute, nahiz eta Xalak gora behera
batzuk izan dituen.Baina finale-
an badaude zerbaitegatik da.

berenetako dela uste dut, eta be-
rarekin hasieratik ongi moldatu
naiz, eta oso ondo babesten dit.
Egia esan oso gustura nago.
Bi aurrelariak bizilagun zarete. Na-
bari da giroa herrian? 
Herritarren artean nabaritzen da
finalera iritsi garela. Orain gehi-
xeago animatzen zaituzte. 
Finalean leitzarrik ez da faltako.
Frontoi betearekin hobeto izaten
da. Galtzen badugu, pena ere han-
diagoa izango da. Herritarren ba-
besa uste dut pilotari guztiok
izango dugula. Jende asko joango
da, eta alde horretatik ez dugu ke-
xarik izango.
Bukatzeko,Xala-Laskurain edo Titin
III.a-Merino II.a?
Partida oso irekia ikusten dut, eta
ez dut ikusten bikote batek garbi
irabaziko duenik. Titin eta Meri-
no oso ongi ikusi ditut txapelketa
osoan zehar. Xala eta Laskurain,
berriz, gorabeherekin ibili dira.
Partida bat ongi eta bestea oke-
rrago, baina finalean merezita
daudela uste dut. 

‹ Leitzaldea

Asier Imaz Tolosa

LAB sindikatuak Euskal Herriko
txoko guztietara iristeko asmoa
azaldu du Maiatzaren Lehenean.
Horretarako, 20 manifestazio an-
tolatu ditu, eta horietako bat To-
losan izango da, 12:00etan. Langi-
leen eguneko mobilizazioa Trian-
guloa plazatik irtengo da, eta
eskualdeko izaera edukiko du.  

Trianguloatik abiatuko den
mobilizazioa atzo aurkeztu zuten
Tolosaldeko eta Goierriko LAB-
eko ordezkariek. Komunikabide-
en aurrera, atzo, Euken Villasan-
te, Olatz Amiano, Josu Amenabar
eta Haizea Mendia agertu ziren.
Madrilgo gobernuan hartzen ari
diren erabakiak salatu zituzten,
lehenik eta behin: «Finkatzen ari
diren politikak hemen jartzea sui-
zidio politiko, ekonomiko eta so-

zial bat da. Horregatik, greba oro-
kor arrakastatsuaren ostean, ak-
tibatzerako Maiatzaren Lehena
izango da honakoa, erreforma sa-
laketatik haratago, aplikatzen ari
diren politika guztien kontra lan-
gileok erabaki behar dugulako,
Euskal Herriak erabaki behar
duelako, krisiari irtenbide pro-
pioa Euskal Herrian bertan ema-
teko».

Langileen Nazioarteko Eguna,
aurten ere kapitalismoaren kri-
sian kokaturik iritsi da. Horrez
gain, azken asteetan murrizketak
izan dira albiste, bai osasungin-
tzan eta baita hezkuntzan ere.
LAB-eko ordezkariek horrela hel-
du diote gaiari: «Azken neurrien
artean, etorkinei osasun zerbi-
tzua guztiz murriztea dator, ez du
balio erroldaturik soilik egotea
osasun txartela eskuratzeko, gi-
zarte segurantzan alta emanda
egon beharko dute. Larrialdieta-
ra baino ezin izango dute jo, eta
umeek zein haurdun dauden
emakumeek baino ez dute asis-
tentziarik izango. Beste adibide
garbia jubilatuei eragingo dien
neurria. Hauek botikak erosteko

dirua aurreratu beharko dute, gu-
txienez %10, eta ondoren erabaki-
ko da zenbat itzultzen zaien».

Asuncion klinika, «publikoa»
Eskualdeko errealitateari begira
jarri dira ondoren LABeko ordez-
kariak, Asuncion klinika gaitzat
hartuta: «Topa-rekin batera
Asuncion klinika publiko bilaka-
tzea eskatzen dugu. 18.000 sina-
dura baino gehiago bildu, eta es-
kualdeko udaletxe guztietan ezta-
baidatzen ari direnarekin bat
egiten dugu, hau da: eskualdeak
kudeaketa erabat publikoko es-
kualdeko ospitale publikoa izan
dezala, beste eskualdeetan es-
kaintzen denaren mailako kalita-
tearekin». 

Azkenik, etzi, hilaren 28an, Lan
Osasunaren Nazioarteko Eguna
dela gogoratu dute. Lan istripuak
«milaka» direla aipatu dute, eta
2011n «80 langile hil zirela». Egoe-
ra «onartezin» hau salatzeko, he-
rrialdeko manifestazioa egingo
du sindikatu abertzaleak Donos-
tian. Mobilizazioa 10:30ean abia-
tuko da Gipuzkoako hiriburuko
Pio XII.a kaletik. 

LAB sindikatuak Maiatzaren
Lehenean manifestazioa
egingo du, Tolosan
Asuncion klinika
publiko bilakatzea
eskatuko dute
astearteko
mobilizazioan

Tolosaldeko eta Goierriko LAB sindikatuko ordezkarien prentsaurrekoa, atzo. IMANOL GARCIA LANDA

Liburuak kalean merke
erosteko aukera 

ANOETA ›Liburuaren Nazioar-
teko Egunaren harira, liburute-
gian dauden bikoiztutako eta
xahututako liburuak kaleratuko
dituzte Anoetan. Prezio sinboli-
ko batean jarriko dituzte salgai.
Horretarako, udaletxe aurrean,
mahai bat jarriko dute, ostirale-
ra bitarte. 17:30etik 19:30era
egongo da liburuak erosteko
aukera, 0,50 eta 3 euro bitarte-
ko prezioetan. Bestalde, libu-
ruen mailegu zerbitzua 16:00-
17:30era mugatuko da
ekimenak irauten duen bitarte-
an.

Hizki-Marrazki lehiaketako
sari banaketa, gaur

ANOETA ›Udalak eta Herri Ikas-
tolak antolatutako Hizki-
Marrazki lehiaketan 196 ikaslek
hartu dute parte, eta guztira 95
ipuin aurkeztu dituzte. Sari
banaketa ekitaldia gaur egingo
dute, eta bertan banatuko
dituzte ipuin sarituekin argita-
ratutako liburuxkak. 15:15ean
ipuin kontaketa ilustratua
egongo da, Kontukantoi taldea-
ren eskutik, auditorioan.
16:15ean sari banaketa ekitaldia
hasiko da ikastolako borobile-
an, bertako ikasleek gidatuta.
Kontukantoi taldeak saria jaso
duen ipuinetako bat kontatu
eta ilustratuko du, besteak
beste.

Hirukiden batxilergoa
egiteko aukera 

AMASA-VILLABONA ›Batxiler-
goa Tolosako Hirukiden egiteko
aukeraren inguruan, batzarra
egingo dute gaur, Villabonako
gazte lekuan. Hirukideko ordez-
kariak bertara joango dira,
17:00etan. Gazte lekuan, Hiruki-
dekoek euren eskaintza aurkez-
teko die bertara gerturatzen
diren guztiei. Ikastetxetik herri-
tarrak bertara gonbidatu dituz-
te.

Mahai inguru berezia
egingo dute, bihar
ZIZURKIL ›Mahai inguru berezia
antolatu dute bihar, hilak 27,
Zizurkilen, 11:00etan. 4. DBHko
ikasleei zuzendua egongo da,
eta elkarrekin solasean eta bere
esperientziak kontatzen jarriko
dira hainbat emakume. Emaku-
me hauek tradizionalki gizonez-
koenak izan edo kontsideratu
diren lanbideetan ibiliak izango
dira. Besteak beste, udaltzain
bat, bertsolari bat, makina
mekanizatuekin lanean dabilen
bat, goi mailako sukaldaritza
ikasle batzuk eta enpresa zien-
tzien ikasle bat izango dira
mahaiaren bueltan.

Aiztondoko txapelketaren
finalak jokatuko dira

ZIZURKIL ›Aiztondoko XV. Pilo-
ta txapelketaren finalak jokatu-
ko dira hilaren 29an, igandean,
Zizurkilen. 11:00etan hasiko dira
Alkiza, Aduna, Larraul eta Zizur-
kilgo pilotarien arteko azken
norgehiagokak. Aurre-benja-
min, benjamin, alebin eta infan-
til mailan finalak jokatuko dira.

X. Antzerki Astearen azken
emanaldiak gelditzen dira

ZIZURKIL ›X. Antzerki Astearen
barruan, Urrup Antzerki Taldea-
ren Arrautza kontua ikuskizu-
naz gozatzeko aukera egongo
da bihar, 22:00etan, Atxulondo
kultur etxean. Sarrera 3 euro
ordaindu beharko da. Asteari
amaiera emateko, Trapu Zarrak
taldeak Jira ta bira antzezlana
eskainiko du Zizurkil goiko
Intxaur frontoian, igandean,
19:00etan.

Herri ostatua hartzeko
aukera zabalik da

LARRAUL ›Larraulgo herri osta-
tuaren ustiapena nork hartuko
duen lehiaketa bidez erabakiko
du udalak. Proposamenak aur-
kezteko epea maiatzaren 10ean
amaituko da. Informazio gehia-
go udal bulegoetan edo
www.larraul.net webgunean
aurki daitekeela azaldu dute
udaletik.

DLaburrak

Asier Imaz 

Anark Herria, EHK, Ekimen Ko-
munista, EK-PCPE eta GKK-re-
kin batera, Tolosaldeko bi talde
aritu dira Bilboko jardunaldi an-
tikapitalistak antolatzen. Ekime-
naren berri Ibon Artola (1980,
Anoeta) Euskal Herria Sozialista-
ko kideak, eta Aritz Lopez (1987,
Tolosa) Autoeskola Antikapita-
listako kideak eman dute.
Zergatik ikusi duzue maiatzak 1 in-
dartzearen beharra?
Langile mugimenduarentzat oso
garrantzitsua izan den borroka
egun hau, festa egun bat nola bi-
lakatu den ikusi dugulako. Ez
dugu ulertzen zortzi orduko la-
naldia eskatzeagatik, Amerikako
Estatu Batuetan exekutatu zituz-
ten langileak omentzeko egun
bat, nola bilakatu den festa egun
batean. Beharrezkoa da, batez
ere, gaur egun, kapitalak langile
klasearen aurka daraman eraso-
aldi honetan, egun honek bere
izaera berreskuratzea. 
Zein da jardunaldien helburua?
Alde batetik, maiatzak 1 bezalako
egun esanguratsu batean, hain-
bat eragile iraultzaileren artean
kapitalismoaren aurkako inda-
rrak batzea; bestetik, hainbat
ideietako antolakunde iraultzai-
leen artean mota askotako harre-
manak ematea; eta azkenik, sin-
dikatuek egindako deialdiak
errespetatuz, egun hau indar-
tzea, aurreko asteburuan, apirila-
ren 28 eta 29an, hitzaldiak antola-
tuz eta guretzat erreferentea den
LAB sindikatuaren mobilizazioe-
tan parte hartzea gonbidatuz.
PCPE, Anark Herria, Euskal Herria
Sozialista, Autoeskola Antikapita-
lista… zuei ere ez al zaizue deigarria
egiten kartelean batera ikustea?
Deigarria baino, beharrezkoa
ikusten dugu. Bakoitzaren ideiak
errespetatuz, ezinbestekoa ikus-
ten dugulako elkarrekin kapita-
lismoaren aurka lanean eta bo-
rrokan aritzea. Hala ere, onartu
behar da ez dela oso ohikoa sigla
guzti hauek batera ikustea, baina
horregatik da ere lehenengo jar-
dunaldia, eta ikusi beharko dugu
zein den jendearen erantzuna.
Hitzaldiak izango dira jardunaldien
bizkarrezurra. Zein irizpide jarraitu
dituzue hauek antolatzeko garaian?

Hasieratik argi geneukan gakoa
zabaltasun ideologiko hori erres-
petatzea izango zela: banatzen
gaituenean baino batzen gaitue-
nean egin dugu indar. Ondoren,
gaur egungo arazoetan murgildu
gara, alde batetik, larunbatean
Euskal Herria izango dugu hizpi-
de, eta bestetik, igandean, Euro-
pako Langile Mugimendua. Bi
polo nagusi horietan oinarrituta
bost hitzaldi antolatu ditugu. Ho-
rrez gain, ez genuke aipatu gabe
utzi nahi jardunaldiei hasiera Pe-
riko Solabarriak emango diela,
langile mugimenduko euskal mi-
litante historikoak. Amaiera be-
rriz, igandean 19:30ean, mobiliza-
zio batekin egingo dugu, eta 
jardunaldiei eman diegun bezain-
besteko garrantzia eman nahi
diogu hitzordu honi. 

Zazpi talde aritu zarete lanean. Au-
rrera begira,zein asmo dituzue?
Historia guzti hau hiru talderen
artean abiatu genuen, eta pixka-
na eta zorionez, mugimendu
gehiago elkartu zaizkigu. Orain
dugun talde motor hau osatzea,
denbora eta esfortzu handia izan
da. Hala eta guztiz ere, talde
gehiagorekin egon gara, eta oro
har, begi onez ikusi dute ideia.
Denbora kontuak direla medio,
urrats gehiago emateko aukera-
rik ez dugu izan, baina hurrengo
urtera begira, filosofia honekin
bat egiten duten talde gehiago bil-
tzea da helburua. 
Zein da batzen zaituzten filosofia?
Jardunaldiek, eta azken finean
taldeen arteko elkarlanak, bi mu-
garri dituzte: klase sozialen desa-
gertzea, eta Euskal Herriak nazio
zapaldu bezala duen autodeter-
minazio eskubidea onartzea.
Mugarri hauekin bat egiten duten
Tolosaldeko eta Leitzaldeko herrita-
rrek, jardunaldietara joateko auke-
rarik ba al dute?
Noski baietz. Hasieratik izan
dugu jardunaldiei izaera irekia
emateko helburua. Beraz, bertan
parte hartzera gonbidatzen ditu-
gu guztiak. Lo egiteko aukera ere
egongo da, hori bai, zakua eta es-
terila eman beharko dira. Otor-
duez gain, ez da ezer ordaindu be-
harko. Hitzordua Tolosako Trian-
guloan jarri dugu etzi, hilaren
28an, 09:00etan. 

Ibon Artola eta Aritz Lopez qEuskal Herria
Sozialistako eta Autoeskola Antikapitalistako kideak

Nazio Mailako I. Jardunaldi Antikapitalistak antolatu dituzte Bilboko
Ekoetxen, hilaren 28 eta 29an; bertara joateko gonbita zabaldu dute.

«Jardunaldietarako,banatzen
gaituenean baino,batzen
gaituenean egin dugu indar»

A. IMAZ

‹ Tolosaldea
2012ko apirilaren 26a, osteguna tolosaldeko eta leitzaldeko hitza 7

pJakue Paskual.XXI. mendeko
Euskal Herriko antagonismoa
sortuz. 
pSanti Ramirez.Euskal Herriko
klase sozialen azterketa.
pJon Bilbao.Langabetuen
asanbladaren esperientzia.
pSaul Fernandez.Asturias eta
Leongo langile borroka.
pQuim Boix eta Iñaki Gil de
San Vicenen.Eztabaida.
*Egitarau osoa: http://maia-
tzak1.wordpress.com-en.

GHizlariak eta gaia

g Gutuna

Borrokaren jarraipena,
eta alternatiba sozialista
Martxoaren 29ko greba oroko-
rra arrakastatsua izan zen Hego
Euskal Herrian, Galizian, Kata-
lunian eta Estatu osoan. Gure
eskubide sozial eta demokrati-
koen aldeko borrokan langile
klaseak, beste behin, bere inda-
rra eta borroka gaitasuna era-
kutsi zituen. Egun garrantzitsu
horretako piketeetan eta mobi-
lizazioetan, langileen eta gazte-
en parte hartzea oso handia
izan zen. Frogatuta geratu zen
langile klasearen eta gazteria-
ren kontzientzia maila zenbate-
rainokoa den. Dudarik gabe, sin-
dikatu guztiek greba orokorra
egun berean deitu izanak ondo-
rio oso onak izan zituen: ekintza
batasuna, langileen gehiengoa
erakartzen duena, oinarrizko
arma da elkartuta dagoen
etsaiari aurre egiteko. Hartu be-
harreko bidea hau dela uste
dugu.

Greba orokor hau deitzea
pauso garrantzitsua izan zen
langileen kontrako erasoari gure
aurkakotasuna eraginkortasu-
nez erakusteko, baina orain be-
harrezkoa da goranzko borroka
plan bat antolatzea. PPren go-
bernuak garbi utzi du kapitalis-
tek sortutako krisia nork ordain-
tzea nahi duen: langile klaseak.
Esperientziak erakusten du
akordioen politikak eta bake so-
zialak ez dutela balio patrona-
laren, bankarien eta enpresari
handien erasoak geratzeko. Jus-
tu kontrakoa, beren harrokeria
handitzen du eta eraso gehiago
antolatzera animatzen ditu.

Azkeneko lan erreforma,
orain arteko eraso guztiak eta
mahai gainean jartzen ari diren
berriak geratzeko, ez da nahikoa
greba orokor bat. Lanpostuak,
gastu sozialak eta osasun eta
hezkuntza publikoa defenda-
tzeko modu bakarra, erantzuna
gogortzea da, borroka plan era-
ginkor batekin. Eta borroka ho-
nen hasiera naturala 48 orduko
greba orokorra antolatzea izan
beharko litzateke gure ustez.
Funtsezkoa izango litzateke
deialdi berri hau borroka, mobi-
lizazio eta greba berrien plan
bati lotuta joatea, gero eta sek-
tore sozial gehiagorengana hel-
tzeko eta benetako errebolta
sozial baten baldintzak sortze-
ko.

Baina borroka plan hau ahal
den demokratikoena izateko
beharrezkoa da gazteen eta
langileen antolakuntza maila
handitzea. Funtsezkoa da, sin-
dikatuek eta ezkerreko indarrek
herrietan eta hirietako auzoe-
tan, fabriketan, enpresetan, os-
pitaleetan, ikastetxeetan... ba-
tzar publikoak bultzatzea gerta-
tzen ari dena eta nola borrokatu

eztabaidatzeko. Langabetuek,
etxe-kaleratzeen arriskuan
dauden pertsonek, langile pre-
karioek, eta abar, beren adieraz-
penak egiteko toki bat izango
duten batzarrak behar dira, ka-
leko erantzun bakoitza hobeto
antolatzeko.

Aldi berean, beharrezkoa da
oinarrizko defentsa bat eraiki-
tzea enpleguaren suntsiketaren
eta soldaten erorketaren aurka,
eta langabetuen babeserako
berme baten alde. Baina krisia-
ren sakontasuna eta bere na-
zioarteko izaera erakusten ari
da fabrikaz fabrikako borrokak
muga asko dituela eta ez dela
gai patronalaren erasoaldia ge-
ratzeko. Era berean, maila so-
zialeko eraso guztiak geratzeko,
sektorekako mobilizazioekin
ere (hezkuntzan, osasunean,
eta abar) ez da nahikoa. Horre-
gatik, beharrezkoa da gatazkan
dauden fabriken borroka bate-
ratua bultzatzea eta langile kla-
se osoaren, gazteriaren eta lan-
gabetuen erantzuna antola-
tzea, modu bateratuan,
masiboan, eraginkorrean eta
denboran jarraipena emanez.

Langile klasearen borroka
gaitasunean konfiantza osoa
izateko  garaia da. Borroka plan
eraginkorrarekin batera, klaseko
politikagintza eta sindikalgintza
demokratikoa eta borrokalaria
behar ditugu, krisi kapitalistaren
aurrean alternatiba sozialista
defendatuko dutena. Dirua ba-
dago, soberan dago, milaka lan-
postu sortzeko eta zerbitzu so-
zialak defendatzeko, baina ho-
rretarako nahitaezkoa da
bankuak eta enpresa handiak
langileen kontrolpean desjabe-
tzea (nazionalizatzea, publiko
egitea…). Beharrezkoa da abe-
ratsei zergak igotzea, krisian
dauden enpresak nazionaliza-
tzea eta langabetu guztiei lan-
gabezia laguntza bermatzea
lanpostu bat aurkitu bitartean.
Beharrezkoa da etxe-kaleratze-
ekin amaitzea eta eraikitzaile
handiak desjabetzea, behar du-
tenei etxebizitza bat emateko.
Beharrezkoa da erretiro adina
60 urtera murriztea gazteen-
tzako errelebo kontratuekin.
Beharrezkoa da hezkuntza eta
osasun publikoko edozein mu-
rrizketari aurre egitea. Azken fi-
nean, beharrezkoa da kapitalis-
moaren logikarekin eta kapital
finantzarioaren diktadurarekin
amaitzea. Langileen kontrolpe-
ko ekonomia demokratiko ba-
tekin bakarrik izango da posible
gizarte demokratiko baten oi-
narriak jartzea eta sozialismoa
eraikitzen hastea.
pIbon Artola.Euskal Herria Sozia-

listaren izenean.



D
Goiza Arratsaldea Tenperatura

2012-04-26
Eguraldia

›› 17°›› 11°

Argitaratzailea: Tolosa Herria Hedabideak S.M.
Lege Gordailua: SS-0398-03
Zuzendaria: Rebeka Calvo
Egoitza nagusia: Araba Etorbidea 5, atzea, Tolosa.
Telefonoa: 943 65 56 95. Faxa: 943 65 00 18
Leitza. Herriko plaza, 1. 687 410 118 
E-posta: tolosaldean@hitza.info.
Webgunea: tolosaldea.hitza.info

Zuzendariordea: Imanol Garcia Landa. Kudeatzailea: Jon Mujika.
Publizitatea: 661 678 818 tolosa@bidera.eu.
Tolosa: 687 410 082-687 410 033. tolosa@hitza.info.
Villabona: 687 410 022. villabona-aiztondo @hitza.info.
Anoetaldea: 687 410 022. anoetaldea @hitza.info.
Ibarraldea: 687 410 118. ibarraldea @hitza.info.
Alegialdea: 687 410 034. alegialdea @hitza.info.
Leitzaldea: 687 410 118. leitzaldea @hitza.info.

‘Hitza’ diruz laguntzen duten erakundeak. Udalak: 
Aduna, Albiztur, Alegia, Altzo, Amezketa, Anoeta, Areso, Baliarrain, Belauntza, Berastegi, Berrobi,
Bidegoian, Elduain, Hernialde, Irura, Larraul, Leitza, Orendain, Tolosa, Villabona eta Zizurkil                      

Hitza-ko bezeroen arreta zerbitzua (zalantzak argitzeko, harpidedun egiteko): 902 82 02 01

Tolosa Herria Hedabideak
S.M.ko kideak: 

Hitza-k 
Bai
Euskarari 

eta Tolosaldeko 
eta Leitzaldeko 
beste 77 eragile

Bihar
GOIZA EURIA

ARRATSALDEA EURIA

BEROENA 13°
HOTZENA 10°

2 Farmaziak

GAUR

pIbarra. Iturrioz, I.
Euskal Herria, 3.
Telefonoa: 
943 67 09 15.
pArribe.Garmendia, A.
Kale Nagusia.
Telefonoa: 112.
pIrurtzun.Gastearena, M.
Amaya kalea.
Telefonoa: 112.

HITZAk ez du bere gain 
hartzen egunkarian 
adierazitako esanen eta
iritzien erantzukizunik.

2 Agenda

DEIALDIAK

pTolosa.Naturaldia jardunal-
dien barruan gaur, Zenbat eta
gehiago, orduan eta hobeto?
Etorkizuneko gizarteaz eta bi-
zieraz mahai ingurua, 19:30ean,
Topic zentroan. Hizlariak: Jose-
ba Azkarraga, Jose Maria Her-
nandez eta Itziar Arkonada.
pVillabona.Hirukide ikastatxe-
ko ordezkariak batxilergoko es-
kaintza azaltzen ariko dira gaur,
17:00etatik 19:30era, Katea
Etxea gaztelekuan.
pTolosa.Orixe institutuak ba-
txilerrari eta hezkiketa zikloei
buruzko informazio saioa anto-
latu du gaurko. 19:00etan bildu-
ko dira Gorosabel erakinean eta
Alberto Ariño orientatzailea
izango da bertan.
pTolosa.Asis Sarearen hileroko
otoitzaldia, gaur, 19:30ean, Kla-
risen komentuan.
pAsteasu.Udaletxean gaur,
20:00etan, Iheslariak, hegaz-
tierrariak eta etxera itzuli nahi
du hitzaldia, Herrira mugimen-
duak antolatuta.
pLeaburu.Herrira mugimen-
duaren aurkezpena, gaur,
20:00etan, udaletxean.
pElduain.Zero Zabor ekimena-
ri buruzko hitzaldia, gaur,
19:00etan, kultur etxean, Ain-
hoa Arrospideren eskutik.
pIkaztegieta.Zero Zabor tal-
dea osatzeko bilera, gaur,

2 Publierreportajea

Donostia 2016 ekimeneko Olatu
Talkak Tolosako Zerkausian ere
egingo du geldialdia. Maiatzaren
12an iritsiko da olatua herriko
azokaren bihotzera, eta hortik ka-
leetan barreiatuko da, Sukal Tal-
ka izenpean. 

Ekimenaren helburua sinplea
bezain garrantzitsua da Roberto
Ruiz Fronton jatetxeko ardura-
dunak azaldu duenez: «Gastrono-
mia tailerra abiarazi nahi dugu le-
hen sektorea bultzatuz. Izan ere,
jendeak uste du bertako produk-
tuak jatea garestiagoa dela, eta ez
da horrela. Kalitate gehiagoko
produktuak merke eskuratzeko
aukera dugu. Sukal Talkarekin
pertsona bakoitzak 3 euroren tru-
ke bertako kalitatezko produk-
tuak jateko aukera izango du.
Egia da, behar bada, pertsona ba-
kar batek 3 eurorekin ezingo due-
la otordu bat egin, baina elkar-
tzen bagara, denak batera, bai.
Hori da ekimenaren gakoa, elkar-
lanean gauza asko egin daitezkee-
la azaltzea». 

Hau lortzeko, hortaz, ekoizleak
dira ezinbestekoak, eta hor sar-
tzen da kontsumo taldea. Begoña
Aristi EHNEko kidea eta baserri-
tarra da eta horixe nabarmendu
du: «Bertako produktuak jatea ez
da garestiagoa eta hori adierazi
nahi dugu. Sukal Talkako pro-

duktuak Zerkausiko baserrita-
rrei eta kontsumo taldeko ekoizle-
ei erosiko dizkigute, eta jendeak 3
euroan jan ahal izango du, argi
dago ez dela garestiagoa. Helbu-
rua, dena den, ez da bazkari mer-
ke bat banatzea, kontsumo talde-
en filosofia ezagutzera eman nahi
dugu eta jendeak baserritarren
lana baloratzea». Azken prezioa
garestitzen duena, bitartekariak
direla ere nabarmendu du Rui-
zek: «Produktua merkeena da; ja-
tetxe batetara joandakoan or-
daindutakoaren %35 eta 40aren
artean da produktuari dagokio-
na». 

Horiek horrela, maiatzaren
12an 30 bat sukaldarik bertako
produktuekin egindako menua
dastatu ahal izango dute herrita-
rrek, Tolosan. 

Olatu Talka
Tolosara iritsiko da
maiatzaren 12an
Sukal Talka izenpean,
30 bat sukaldarik
bertako produktuekin
osatutako menu merkea
prestatuko dute

Kontsumo taldekoek Zerkausian jasotzen dituzte produktuak. R. CALVO

2 Agurrak

20:00etatik aurrera, udaletxe-
an.
pAmezketa.Ez ohiko osoko bil-
kura, gaur, 20:30ean, udaletxe-
ko batzar aretoan.
pTolosa.Kirikiño aisialdi talde-
ak 25 urte hauetako argazkiak
biltzen dituen DVDa atera du,
eta Hirukideko atezaindegian,
San Frantzisko pasealekuan,
erosi daiteke.
pIbarra. Maiatzaren 12ko Sube-
gi eguneko ekitaldietarako txar-
telak eskuratu ahal dira jada.
Helduen bazkarirako txartelak
10 euro balio du eta haurrenak 
6 euro, eta herriko tabernetan
erosi ahal dira. Kontzertuetara-
ko sarrerak berriz, 10 euro balio
du eta Ibarrako Karlatz, Subegi,
Zubiaurre eta Atari tabernetan;
Tolosako Denak, Raku, Meskal
eta Eguzki tabernetan; Alegiako
Ixkiñan; Anoetako Itzulin; Villa-
bonako Iratzarren; eta Leitzako
Torrean erosi ahal dira, edo
www.musikaze.com webgune-
an sartuta.
pLeitza.Mendibil mendi talde-
ak Gorritiko gaztelura irteera
antolatu du larunbaterako.
Gaur da izen emateko azken
eguna eta Maimur eta Astiz li-
buru dendetara joan behar da.
Larunbatean 08:30ean aterako
dira Leitzako plazatik eta
12:00ak aldera iritsiko dira Go-
rritiko gaztelura. Bazkariko eda-
ria antolatzaileek jarriko dute,

baina ogitartekoak, edo dena
elakoa, bakoitzak eraman be-
harko du.

ERAKUSKETAK

pTolosa.Arantza Munitaren la-
nak ikusi daitezke Aranburu jau-
regian maiatzaren 19a arte.

ZINEMA

pTolosa.Zine forumaren ba-
rruan gaur, El viaje del director
de recursos humanos, 19:15ean
eta 21:45ean, jatorrizko bertsio-
an.

MAIATZAK 12, LARUNBATA

pSalneurria.3 euro.
pOtordua.Seguruena bazkaria
izango da, baina oraindik eraba-
ki egin behar dute.
pMenua.Tipulin eta letxuga
entsalada, patata berriak baba
eta baratxuri berriekin, antxoak
baratxuriekin, eta yogurta.
pBaldintzak.3 euroren truke
janaria bakarrik banatuko dute,
hau da, edalontziak, platerak,
mahai tresnak... bakoitzak era-
man beharko ditu. Hondakinak
ez sortzeko helburua ere badu-
te antolatzaileek.

GSukal Talka


